
September 22, 2020 
ᑎᐅᕋ ᐋᕐᑰ 
ᑐᑭᒧᐊᒃᑎᑦᑎᔨ, ᖃᐅᔨᓴᖅᑐᓕᕆᓂᕐᒧᑦ 
ᓄᓇᕗᒻᒥ ᐊᕙᑎᓕᕆᔨᒃᑯᑦ 
 
 
ᐱᔾᔪᑎᒋᓪᓗᒍ: ᒥᑦᑎᒪᑕᐅᑉ ᐆᒪᔪᕐᓂᐊᖅᑎᑯᑦ ᐅᖃᖅᑕᖓ ᑲᒪᔭᖅᑐᓚᐅᙱᑎᓪᓗᒋᓪ ᓄᓇᓖᑦ 
ᑲᑎᒪᑎᑕᐅᓂᐊᖅᑐᒥᒃ ᑲᑎᒪᔾᔪᑎᒃᓴᓕᐊᖅ 
 
ᐋᕐᑯ ᑎᑎᕋᕐᕕᐅᕗᑎᑦ, 
 
ᕿᑭᖅᑕᓂ ᐃᓄᐃᑦ ᑲᔾᔨᖃᑎᒌᖏᑦ ᑎᑎᕋᖅᑐᑦ ᐃᓕᖕᓄᑦ ᐃᑲᔪᖅᑐᐃᓇᓱᒃᖢᑎᒃ ᒥᑦᑎᒪᑕᓕᖕᒥ 
ᐆᒪᔪᕐᓂᐊᖅᑎᒃᑯᖏᓐᓄᑦ ᑎᑎᕋᖅᑕᐅᓚᐅᖅᑐᖅ ᓯᑎᐱᕆ 18, 2020u ᑎᑎᕋᖅᑕᖓᑦ ᐃᓕᔅᓯᓐᓄᑦ ᓄᓇᕗᒻᒥ 
ᐊᕙᑎᓕᕆᔨᒃᑯᖏᓐᓄᑦ. ᕿᑭᖅᑕᓃᒃᑯᑦ  ᕿᒥᕐᕈᐃᓚᐅᕐᒥᖕᒪᑕ ᑲᑎᒪᔾᔪᑎᓕᐊᖑᔪᒧᑦ ᓄᓇᓖᑦ 
ᑲᑎᒪᑎᑕᐅᓂᐊᖅᑎᓪᓗᒋᑦ, ᑭᒡᓕᓯᓂᐊᖅᓯᕙᓪᓕᐊᓛᕐᓂᕐᒧᓪᓗ. ᕿᑭᖅᑕᓖᒃᑯᑦ ᒥᑦᑎᒪᑕᓕᖕᒥ 
ᐆᒪᔪᕐᓂᐊᖅᑎᒃᑯᖏᑕ ᐃᓱᒫᓘᑎᖏᓐᓂᒃ ᐃᑲᔪᖅᑐᐃᕗᑦ ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔾᔪᑎᒃᓴᓕᐊᖏᑦ 
ᐊᓯᔾᔨᖅᑕᐅᖁᒐᓗᐊᖅᖢᒋᑦ ᓯᑎᐱᕆ 28-30, 2020 ᑲᑎᒪᔭᖅᑐᖃᑕᐅᔪᑦ ᐅᖃᕐᕕᒃᓴᖃᖁᓪᓗᒋᑦ ᑕᑯᖅᑯᔾᔨᓗᑎᒡ 
ᐱᔪᒪᓐᓂᕈᑎᒃ (ᐅᒡᕙᓘᓐᓃᑦ ᓇᓗᓇᐃᔭᕐᓗᓯᐅᒃ ᖃᖓ ᓯᕗᓂᒃᓴᑦᑎᓐᓂ ᐅᖃᕆᐊᖅᑐᕈᓐᓇᕐᒪᖔᑕ ᓄᓇᓕᖕᓂ 
ᑲᑎᒪᒃᑲᓐᓂᓕᕐᓂᖅᐸᑕ ᐊᒃᑐᖅᑕᐅᓯᒪᓂᐊᖅᑐᑦ ᓄᓇᓖᑦ ᐅᖃᕐᕕᖃᕈᓐᓇᖁᓪᓗᒋᑦ) 
 
ᕿᑭᖅᑕᓖᒃᑯᑦ ᐅᖃᕈᒪᓂᕐᒥᖕᓂᒃ ᑐᒃᓯᕋᐅᑎᖃᓚᐅᖏᒻᒪᑕ ᑲᑎᒪᔾᔪᑎᓕᐊᖑᔪᒧᑦ ᐃᓚᓕᐅᔾᔭᐅᔪᒃᓴᒥᑦ 
ᒥᑦᑎᒪᑕᓕᖕᒥ ᓄᓇᓖᑦ ᑲᑎᒪᓂᐊᖅᑎᓪᓗᒋᑦ (ᐃᓚᐅᔩᓪᓗ ᐃᓚᒋᔭᐅᓪᓗᑎᒃ) ᕿᑭᖅᑕᓃᒃᑯᑦ ᐅᔾᔨᕈᓱᓚᐅᕐᒪᑕ 
ᑎᑎᕋᖅᑕᔅᓯᓐᓂᒃ ᓯᑎᐱᕆ 16, 2020ᒥ ᐃᕐᖐᓐᓇᖅᑕᐅᑎᒃᑯᑦ ᓄᓇᕗᒻᒥ ᐊᕙᑎᓕᕆᔨᒃᑯᓐᓄᑦ ᑖᓐᓇ 
ᓄᓇᓕᖕᓂ ᑲᑎᒪᓂᐅᓂᐊᖅᑑᑉ ᑲᑎᒪᔾᔪᑎᖏᑕ ᑎᑎᕋᖅᑕᐅᓯᒪᓂᖓ ᑎᑎᕋᖅᓯᒪᔪᖃᖏᒻᒪᑦ ᐃᓱᒫᓘᑎᓖᑦ 
ᐱᕕᖃᕈᓐᓇᕐᓂᖏᓐᓂᒃ ᐅᓂᒃᑳᕆᐊᖅᑐᕐᓗᑎᒃ, ᕿᑭᖅᑕᓃᒃᑯᓪᓗ ᐅᖃᖅᓯᒪᓪᓗᑎᒃ ᐱᕕᖃᖅᑎᑦᑎᔪᓐᓇᖁᓪᓗᓯ 
ᕿᑭᖅᑕᓖᒃᑯᑦ ᐊᐱᖅᓱᖅᑕᐅᔪᒪᓐᓂᖅᐸᑕ.ᕿᑭᖅᑕᓃᒃᑯᑦ ᐅᖃᖅᓯᒪᖏᒻᒪᑕ ᐅᖃᓪᓚᒍᒪᔪᑦ 
ᐅᖃᓪᓚᒡᕕᖃᖁᓪᓗᒋᑦ ᐊᓯᖏᓪᓘᓐᓃᑦ. 
 
ᕿᑭᖅᑕᓃᒃᑯᑦ ᐊᓕᐊᓇᐃᒍᓱᒃᑐᑦ ᒥᑦᑎᒪᑕᓕᖕᒥᐅᑦ ᐆᒪᔪᕐᓂᐊᖅᑎᒃᑯᖏᑕ ᐃᓱᒫᓘᑎᒋᔭᖏᓐᓂᒃ, 
ᐅᖃᓚᐅᕐᒪᑕ ᑎᑎᕋᖅᑕᖏᒍᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔾᔪᑎᓕᐊᖓ ᐱᕕᖃᖅᑎᑦᑎᔾᔮᖏᓐᓂᖓᓄᑦ 
ᐃᓄᖕᓂᒃ ᓄᓇᖃᖅᑎᐅᔪᓂᒃ ᐊᒃᓱᕈᕈᑕᐅᑐᐃᓐᓇᕆᐊᖃᕐᒪᑦ ᑐᑭᓯᑦᑎᐊᕐᕕᖃᖏᒃᑯᑎᒃ ᐱᔾᔪᑎᐅᔪᒥᒃ 
ᐊᒃᑐᐃᑐᐃᓐᓇᕆᐊᖃᕐᓂᖓᓄᓪᓗ ᑐᒡᓕᕆᔭᖓᓂᒃ ᐱᓕᕆᔭᐅᓂᐊᖅᑐᒧᑦ. ᓄᓇᓖᑦ ᑲᑎᒪᑎᑕᐅᑎᓪᒋᑦ 
ᑐᑭᓯᓂᖃᑦᑎᐊᕐᕕᖃᕋᔭᖏᒻᒪᑦ ᖃᓄᖅ ᐱᓕᕆᐊᖑᓂᐊᖅᑐᖅ ᐊᒃᑐᐃᓂᖃᕋᔭᕐᒪᖔᑦ, ᑐᒃᓯᕋᐅᑎᐅᔪᕐᓗ 
ᐋᖅᑭᒋᐊᖅᑕᐅᔪᒪᔪᖅ ᑐᔪᕐᒥᕖᓪᓗ. ᐹᕙᓐᓛᒃᑯᑐᐊᖅ ᐅᖃᓪᓚᖕᓂᐊᖅᐸᑕ ᐃᓄᐃᑦ ᐱᕕᖃᕈᓐᓃᕋᔭᕐᒪᑕ 
ᑐᑭᓯᐅᒪᔾᔪᑎᒋᔭᖏᓐᓂᒃ ᐅᖃᖃᑎᒌᒍᒪᓐᓂᕈᑎᒃ. 
 
ᐱᓗᐊᖅᑐᒥᑦᑕᐅᖅ, ᓯᑎᐱᕆ 14-18ᒧᑦ, 2020 ᑲᑎᒪᔭᖅᑐᖅᓯᒪᑎᓪᓗᓯ, ᐊᒃᑐᖅᑕᐅᓯᒪᔪᑦ ᐃᓄᐃᑦ 
ᓄᓇᓕᖏᑦ ᐊᐱᖅᑯᑎᖃᓚᐅᕐᒪᑕ ᑲᑎᒪᔾᔪᑎᐅᔫᑉ ᐅᖃᓪᓚᐅᓯᕆᔭᐅᔫᒐᓗᐊᓂᒃ ᑐᕌᖓᓗᐊᓚᐅᕐᒪᑕ ᓄᓇᓖᑦ 

ᑲᑎᒪᔭᖅᑐᖅᓯᒪᔪᓄᑦ. ᑭᓯᐊᓂ, ᐊᒃᑐᖅᑕᐅᓯᒧᔪᑦ ᓄᓇᓖᑦ ᑐᑭᓯᓪᓚᕆᓚᐅᖅᑰᔨᖏᒻᒪᑕ ᑲᑎᒪᔾᔪᑎᐅᔪᓂᒃ 
ᐊᕙᑎᓕᕆᔨᒃᑯᑦ ᓄᓇᓖᓗ ᑲᑎᒪᔭᖅᑑᑎᖓ ᖃᓄᖅ ᐱᓕᕆᖃᑎᒌᖕᓂᐊᕐᒪᖔᑕ. ᐅᖃᐅᓯᕆᑦᑎᐊᒃᑲᓐᓂᕐᓗᒍ, 
ᐃᓱᒫᓘᑎᖃᓚᐅᕐᒪᑕ ᖃᓄᖅ ᐊᔾᔨᒌᖏᑦᑐᑦ ᓄᓇᓖᑦ ᐃᓚᐅᓂᖃᕐᓂᐊᕐᒪᖔᑕ ᐊᕙᑎᓕᕆᔨᒃᑯᑦ 
ᑲᑎᒪᑎᑦᑎᑎᓪᓗᒋᑦ (ᐅᖃᕆᐊᖅᑐᕐᕕᖃᕈᓐᓇᖏᖦᖢᑎᔨᓗ ᑲᑎᒪᔭᖅᑐᖅᓯᒪᔪᑦ ᓄᓇᓖᑦ ᑲᑎᒪᔭᖅᑐᖅᑎᓪᓗᒋᑦ, 
ᑭᓯᐊᓂ ᓄᓇᓕᖕᓂ ᑭᒡᒐᖅᑐᐃᔨᑐᐊᑦ). ᑕᒪᓐᓇ ᑐᑭᓯᐅᒪᓂᕆᔭᐅᖏᓐᓂᖓ ᐊᐱᖅᑯᑎᐅᓕᓚᐅᕐᒪᑦ 
ᐊᒃᑐᖅᑕᐅᓯᒪᔪᑦ ᓄᓇᓖᑦ ᐊᐱᖅᑯᑎᒋᓂᐊᖅᑕᖏᖅ ᓴᓂᕐᕙᒃᑕᐅᓯᒪᔭᕆᐊᖃᖅᖢᑎᒃ ᓄᓇᓖᑦ ᑲᑎᒪᔨᖏᓐᓄᑦ 
ᑐᑭᓯᑎᑕᐅᓪᓚᕆᓚᐅᖏᑎᓪᓗᒋᑦ ᑕᒪᓐᓇ ᐃᓱᒫᓘᑎᐅᔪᓂᒃ ᓴᖅᑭᑦᑏᔪᓐᓇᕋᔭᖏᒻᒪᑦ ᐱᔾᔪᑎᒋᓪᓗᒍ 
ᓇᓗᓇᐃᖅᑕᐅᓯᒪᑦᑎᐊᖏᓐᓂᖓ ᓄᓇᓖᑦ ᑲᑎᒪᔨᐅᓂᖏᓐᓄᑦ. 
 
ᕿᑭᖅᑕᓃᒃᑯᑦ ᖃᐅᔨᒪᒐᓗᐊᖅᑐᑦ ᓄᓇᓖᑦ ᑲᑎᒪᔭᖅᑐᕈᑎᖓ ᑭᒡᓕᓯᓂᐊᖅᑐᖃᖅᐸᓪᓕᐊᓕᖅᑎᓪᓗᒍ 
ᐊᔾᔨᒋᖏᒻᒪᒍ ᐃᓄᓕᒫᖅᑎᑦᑎᓂᕐᒥᒃ, ᐱᕕᖃᖅᑎᑦᑎᕙᖕᒪᑕ ᐊᒃᑐᖅᑕᐅᓯᒪᔪᑦ ᓄᓇᓖᑦ 
ᐅᖃᓪᓚᒡᕕᖃᕈᓐᓇᖁᓪᓗᒋᑦ ᓄᓇᕗᒻᒥ ᐊᕙᑎᓕᕆᔨᒃᑯᓐᓄᓪᓗ. ᕿᑭᖅᑕᓃᒃᑯᑦ ᐊᐱᕆᕗᑦ ᓄᓇᕗᒻᒥ 
ᐊᕙᑎᓕᕆᔨᒃᑯᖏᓐᓄᑦ, ᑭᓯᐊᓂ, ᐃᓱᒪᒃᓴᖅᓯᐅᖁᓪᓗᒋᑦ ᐱᕕᖃᕈᓐᓇᖅᑎᑦᑎᔭᕆᐊᒃᓴᖅ ᓄᓇᓖᑦ 
ᑲᑎᒪᑎᑕᐅᔭᖅᑐᖅᑎᓪᓗᒋᑦ ᑲᑎᒪᔾᔪᑎᒃᓴᖏᓐᓄᑦ ᐅᖃᕐᕕᖃᕈᓐᓇᖁᓪᓗᒋᑦ. ᑕᐃᒪᐃᓐᓂᖓᓄᑦ, ᕿᑭᖅᑕᓃᒃᑯᑦ 
ᑐᒃᓯᕋᓕᖅᐳᑦ ᓄᓇᕗᒻᒥ ᐊᕙᑎᓕᕆᔨᒃᑯᖏᓐᓄᑦ ᓇᓗᓇᐃᔭᐃᑦᑎᐊᖁᓪᓗᒋᑦ ᓯᕗᓂᒃᓴᑦᑎᓐᓂ ᓄᓇᓖᒃ 
ᐊᒃᑐᖅᑕᐅᓯᒪᔪᑦ ᐅᖃᓪᓚᒋᐊᖅᑐᕐᕕᖃᖁᓪᓗᒋᑦ ᑐᓴᖃᑎᒌᖕᓂᐊᕐᒪᑕ ᓄᓇᖅᑲᑎᒌᖏᑦᑐᑦ ᐃᒻᒥᖕᓄᑦ (ᓲᕐᓗ, 
ᓄᓇᓖᑦ ᑲᑎᒪᔭᖅᑐᕐᕕᒃᓴᖃᓕᕐᓂᖅᐸᑕ ᑭᖑᓪᓕᖅᐹᒥ ᑲᑎᒪᓂᐅᓂᐊᖅᑐᒃᓴᒧᑦ). 
 
 
 
ᑕᒡᕙᐅᕗᓯ, 
 

 
 
ᔨᐅᕆᑦ ᐋᑐᓐᕼᐋ 
ᑐᑭᒧᐊᒃᑎᑦᑎᔨ, ᕿᑭᖅᑕᓃᒃᑯᑦ ᓄᓇᓕᕆᔨᒃᑯᖏᓐᓄᑦ 


